
Situaziun dals manaschis da sport d'enviern; scumond da plazzas da seser tar take-

aways

Cun il conclus dals 29 da december 2020 (prot. nr. 1132/2020) ha la Regenza,
applitgond l'art. 7 al. 2 da I'Ordinaziun davart las mesiras per cumbatter cunter
I'epidemia da COVID-19 en la situaziun speziala (Ordinaziun davart COVID-19
situaziun speziala; CS 818.101.26), permess als manaschis da gastronomia en ils
territoris da skis da porscher — en il rom da la vendita permessa da spaisas e da
bavrondas en furma da take-away tenor l'art. 5a al. 2 lit. a da I'Ordinaziun davart

COVID-19 situaziun speziala — plazzas da seser sin las terrassas en il spazi al liber.

A sia sesida dals 24 da favrer 2021 ha il Cussegl federal scleri definitivamain che la
purschida da plazzas da seser sin terrassas en il spazi al liber n'é er betg admessa
en ils territoris da skis. Correspundentamain ha il Cussegl federal supplitga ils
chantuns d'abolir la regulaziun da terrassas che cuntrafa al dretg federal.

La Regenza concluda:

1. La permissiun dals manaschis, che porschan spaisas e bavrondas en furma da
take-away en ils territori da skis, da metter a disposiziun plazzas da seser sin las
terrassas en il spazi al liber tenor la cifra 2 dal dispositiv dal conclus dals 29 da
december 2020 (prot. nr. 1132/2020) vegn abolida a partir da venderdi, ils 26 da
favrer 2021, davent da las 18.00.



2. Communicaziun a tut las vischnancas, a I'Uffizi da sanadad ed a tut ils
departaments sco er a la Chanzlia chantunala per la publicaziun en il Fegl uffizial
ed en la Collecziun uffiziala da leschas.

